
Poucas veces unha
medida estritamente reli-
xiosa –como é a restaura-
ción por parte do rei Gar-
cía da antiga sé metropoli-
tana de Braga- suscitou
tanta controversia no seo
da Igrexa hispana. Certa-
mente, o conflito xor-
de cando, após da
conquista de Toledo
no 1085, o seu bispo
Bernardo obtivo do
papa Urbano II a pri-
macía sobre todas as
dioceses peninsulares.
Desde entón, a histó-
rica sé primada de
Hispania colle forza
en detrimento de
Compostela que, á súa
vez, pugnaba con Bra-
ga pola supremacía re-
lixiosa na Gallaecia.
Mais, o que realmente
preocupaba nesa altu-
ra era a unidade da
Coroa de León, amea-
zada polos poderes
xurdidos nas estremas
do reino. Os bispos
bracarenses viviron de
preto este proceso e, a este
respecto, a súa acción
inaugurou un novo ciclo
dentro do desenvolve-
mento das forzas sociais
do condado Portucalense.

En consecuencia, se-
mella nítida a fixación do

a m -
bito cro-
nolóxico desta
investigación. A es-
colla de 1071 como punto
de partida debeuse, sen
dúbida, ao feito de ser res-
taurada a diocese de Braga

nesa data;
pois, como
sinala a
doutora Al-
meida no
prólogo do
seu volume,
“era aí que
deveríamos
começar o
nosso estu-
do, tendo en
conta, natu-
ralmente, os
antecedentes
históricos co-
rresponden-
tes. O ano de
1244 foi escol-
hido como
termo, dado
que nesse ano
morreu D. Sil-
vestre Godin-

ho. Mas, mais do
que a morte dun

arcebispo, a pro-
dução diplomática

episcopal estava já no ru-
mo que teria certamente
nos séculos seguintes”.
Unha xeira, en todo caso,
na que os arcebispos de

Braga, aliados co baixo
clero bracarense e aínda co
grupo dos infanzóns que
apoiaban a Afonso Henri-
ques, desenvolveron un
destacado papel político
na evolución do Portugal
independente.

Daquela, sorprende
que unha institución coa
trascendencia da Chance-
laría Arquiepiscopal de
Braga –e, sobre todo, dada
a importante renovación
dos estudos de Paleografía
e Diplomática das últimas
décadas- non merecese até
o presente o interese por
parte dos investigadores
do país veciño. De aí a va-
liosa achega desta profeso-
ra da Universidade do
Porto, a doutora Mª Cris-
tina Almeida –gañadora
do “Segundo Premio de
Historia Medieval de Gali-
za 2004”-, quen, superan-
do a falta de rexistros de
chancelaría e aínda dun
inventario dos documen-
tos da sé de Braga, recons-
trúe un relato histórico
convicente con veracidade
e rigor científico de seu.

N
esa non sei se exi-
tosa, pero si acer-
tada liña editorial

que A Nosa Terra ten en
pequeno formato, sínte-
se teórica e coidada e ac-
trativa ilustración, vén
de ver a luz outro coida-
do exemplar, nesta oca-
sión dedicado á figura de
Reimundo Patiño. Da
autoría do seu fillo An-
tón, e con ilustracións
do seu arquivo e máis do
da editorial, xorde pa-
ra dar a coñecer,
con brevidade,
pero ao mes-
mo tempo
con pro-
f u n d a
certeza, a
f i g u r a
deste pin-
tor, que
xogou un
importan-
te papel na
formación
da cultura
galega du-
rante o sé-
culo pasa-
do.

A í n d a
que o libro
carece de ín-
dice, talvez
por querer
semellar as
súas partes
trazos ou
pince ladas
fortes e ben
marcadas on-
de a seguir se de-
senvolve a idea orixinal,
é evidente a súa existen-
cia, e a súa xustificación
como fío argumental,
pois cada unha das par-
tes ou pinceladas tratan
de darnos a coñecer os
feitos e as circunstancias
máis importantes da súa
vida e do seu devir crea-
tivo. Así, xunto ás cir-
cunstancias históricas
asépticas, amósansenos
as pegadas profundas
que estas deixaron, co-
mo o medo da posgue-
rra ou a represión da di-
sidencia, que lle impri-
miron desde os primei-
ros anos un fondo desa-
cougo emocional.
Noutros casos, circuns-
tancias como a enfermi-
dade ósea, que o deixou
coxo, e que o tivo enca-
mado durante cinco
anos, determinarían que
descubrise o debuxo co-
mo medio de expresión.
Outros feitos, como a
súa amizade na Coruña

(de onde era natural) co
escritor Xohán Casal, o
seu traslado a traballar
en Madrid, o soño utó-
pico do grupo “Brais
Pinto” (Ferrín, Barreiro,
Cribeiro, Graña, Bautis-
ta, Ferreiro...). E, noutras
epígrafes, enfín, a intro-
dución á súa arte: o ex-
presionismo, os mani-
festos, as polémicas e as
teorías, a súa intensa re-

lación con
Luís Seoane, etc.,

etc. Para, entre todas, ao
final, deixarnos un breve
pero acertado debuxo
introdutorio.

Como di Antón en
“O apuntamento final”:
"O perfil derradeiro que
trazou o poeta Uxío No-
voneyra a carón do ami-
go morto pode ser a me-
llor despedida (o retrato
derradeiro) daquela per-
sonalidade única e irre-
petíbel. Un breve apun-
tamento (naquel tristei-
ro agosto de 1985) a mo-
do de ideograma sérvelle
para trazar unha sifono-
mía sintética, un xesto
condensado que vai defi-
nir o noso home: Ficou
con aquil seu fero / as
mandíbulas fincadas co-
mo / trabando a HISTO-
RIA". Ese é o seu desexo,
e así desexamos transmi-
tilo nós.

C
omo é ben sabido,
unha das condi-
cións que impuxo a

Real Academia Galega pa-
ra dedicarlle a un escritor
o Día das Letras é que
transcorresen cando me-
nos dez anos após a súa
morte. Pois ben; Lorenzo
Varela, a quen se lle dedi-
cou o Día este ano morreu
un 25 de novembro de
1978 mais, segundo os
seus biógrafos, tiña morto
xa outras moitas veces:
unha no 1936 cando o go-
berno da II República or-
dena ao exército demo-
crático repregarse; outra
cando as tropas aliadas
que liberaron a Europa do
fascismo se detiveron nos
Pirineos aceptando o xu-
go franquista e condenan-
do a un longo exilio a
moitos dos que contra el
loitaran. E cando se dan as
condicións para o regreso,
Lorenzo Varela, enchido
de fracaso, decepción e es-
quecemento, déixase mo-
rrer por derradeira vez.

Por iso Antón Lopo,
coordenador da “Revista
das Letras” do xornal Ga-
licia hoxe e polifacético es-
critor de novela, poesía e
teatro, sacou ao prelo un
libro homenaxe ao poeta
do exilio baixo o título de

As tres mortes de Lorenzo
Varela, publicado
pola editorial
Galaxia na co-
lección “Letras
Galegas.”

Trátase, en-
tón, o volume
dunha biografía
do poeta, arti-
culista e mili-
tante exiliado
que nacera aba-
nado polas augas
do océano cando
os seus pais, ori-
xinarios dunha
aldea do concello
de Monterroso,
emigraban a Amé-
rica. Dúas cicatri-
ces a da emigra-
ción e a do exilio de
imborrable pegada.
Adentrarse no vo-
lume escrito por
Antón Lopo é como
escoitar un tango: as
rúas bonaerenses, a augar-
dente de grapa, os amores
e desamores desgarrados,
o wisky, o fume de tabaco,

o desen-
raizamento, a

morte da nai ausen-
te, a traición, a amizade
neste caso cos máis im-
portantes escritores e inte-
lectuais do momento e... a

volta “coa fronte
murcha e a prata
na sén”.

Complétase o
libro cunha escol-
ma dos máis signi-
ficativos poemas,
unha referencia ás
fontes consultadas,
agradecementos,
bibliografía e unha
cronoloxía coas
datas máis impor-
tantes tanto en vi-
da do autor coma
publicacións e ho-
menaxes póstumas
para que, quen
morrendo tantas
veces, perdure na
memoria outras
tantas. Tantas co-

mo precisa este noso
país no que, se cadra, esta-
mos asistindo a unha al-
borada con novos hori-
zontes de porvir.

